
Shri Sarayu Ashtakam

శ్రీసరయూ  అష్టకమ్

చక్రవర్తీదశరథ   ఉవాచ ।
నమస్తే సరయూ దేవి వసిష్ఠ తనయే శుభే ।
బ్రహ్మాది  సకలైర్దేవైరృషిభిర్నారదాదిభిః    ॥ ౧॥
సదా త్వం సేవితా దేవి తథా సుకృతిభిర్నరైః  ।
మానసాచ్చ సమాయాతే జగతాం పాప హారిణి ॥౨॥
స్మరతాం పశ్యతాం దేవి పాపనాశే పటీయసి ।
యే పిబన్తి జలం దేవి త్వదీయం గతమత్సరాః ॥ ౩॥
స్తనపానం న తే మాతుః కరిష్యన్తి కదాచన ।
మను ప్రభృతిభిర్మాన్యైమానితాసి   సదా శుభే ॥ ౪॥
త్వత్తీర మరణేనైవ  త్వన్నామ రటనేన చ ।
యే త్యజన్తి తనుం దేవి తే కృతార్థా న సంశయః ॥ ౫॥
త్వం తు నేత్రోద్భవా  దేవి హరేర్నారాయణస్య హి ।
మహిమా తవ దేవైశ్చ  గీయతే చ ముహుర్ముహుః ॥౬॥
తత్ర కా హి మనః శక్తిః  స్తవనే  మానుషస్య చ ।
త్వత్తీరే సర్వ తీర్థాని  నివసన్తి చతుర్యుగే ॥ ౭॥
నమో దేవి నమో దేవి పునరేవ నమో నమః ।
హే వాసిష్ఠి మహాభాగే ప్రణతం  రక్ష బన్ధనాత్  ॥౮॥
ఇతి శ్రీసరయూ  అష్టకం  సమ్పూర్ణమ్  ।

